Njoftim për konsultimin publik lidhur me:

[bookmark: _Hlk229745950]Projektligjin “Për Urdhrin e Agronomit në Republikën e Shqipërisë”
Ministria e Bujqësisë dhe Zhvillimit Rural fton qytetarët, ekspertët e fushës, shoqatat profesionale dhe çdo palë të interesuar të kontribuojnë në procesin e konsultimit publik të projektligjit “Për Urdhrin e Agronomit në Republikën e Shqipërisë”.
Ky projektligj synon krijimin e një kuadri të posaçëm ligjor për rregullimin, organizimin dhe mbikëqyrjen e ushtrimit të profesionit të agronomit në vend, nëpërmjet ngritjes dhe funksionimit të Urdhrit të Agronomit si ent publik vetërregullues. Projektligji përcakton kushtet dhe kriteret për ushtrimin e profesionit, detyrimet profesionale, standardet etike dhe organizimin institucional të urdhrit, me qëllim garantimin e cilësisë së shërbimeve agronomike dhe mbrojtjen e interesit publik.
Mungesa e një strukture të dedikuar për rregullimin e profesionit të agronomit ka sjellë deri më sot mangësi në kontrollin profesional, në standardizimin e praktikave dhe në garantimin e cilësisë së shërbimeve në sektorin bujqësor.
Në këtë kontekst, miratimi i këtij projektligji konsiderohet i domosdoshëm për:
· Rregullimin institucional të profesionit: Krijimin e Urdhrit të Agronomit si organ përgjegjës për regjistrimin, licencimin dhe mbikëqyrjen e profesionit;
· Garantimin e standardeve profesionale: Vendosjen e kritereve të qarta për ushtrimin e profesionit, përfshirë regjistrimin, licencimin dhe zhvillimin profesional të vazhdueshëm;
· Forcimin e mbrojtjes së interesit publik: Përmirësimin e cilësisë së shërbimeve në bujqësi, me ndikim të drejtpërdrejtë në sigurinë ushqimore, shëndetin e bimëve dhe mbrojtjen e mjedisit;
· Rritjen e përgjegjshmërisë profesionale: Vendosjen e mekanizmave të kontrollit dhe disiplinës profesionale përmes strukturave të Urdhrit;
· Përafrimin me praktikat evropiane: Zhvillimin e një sistemi vetërregullues në përputhje me modelet e profesioneve të rregulluara në vendet e Bashkimit Evropian;
· Promovimin e rolit të agronomit: Rritjen e profilit profesional të agronomit në zhvillimin e qëndrueshëm të bujqësisë dhe ekonomisë rurale.
Në tërësi, ky projektligj synon të forcojë kuadrin rregullator dhe institucional për profesionin e agronomit, duke kontribuar në rritjen e profesionalizmit, transparencës dhe besueshmërisë në sektorin bujqësor.
Ministria e Bujqësisë dhe Zhvillimit Rural do të shqyrtojë të gjitha sugjerimet dhe komentet e paraqitura gjatë procesit të konsultimit publik dhe do të arsyetojë mënyrën e reflektimit të tyre në projektligj.
Kohëzgjatja e konsultimeve: 
Konsultimi publik do të zgjasë 20 ditë pune, nga data 4 Qeshor 2026 deri më 2 Korrik 2026.

Mund të merrni pjesë në procesin e konsultimeve publike duke dërguar komente/kontribute për projektaktin:

 - Duke plotësuar formularin online të Regjistrin Elektronik për projektligjin, në adresën elektronike: http://www.konsultimipublik.gov.al: 

- Me email duke dërguar propozimet/sugjerimet tuaja në adresën e koordinatorit të konsultimit publik për Ministrinë e Bujqësisë dhe Zhvillimit Rural, Kjara Vogli , në adresën :Kjara.Vogli@bujqesia.gov.al 
             Adra. Gjongecaj@bujqesia.gov.al .

